
 

 

 

Pilersuisoq 

 

 

KNI A/S-ip ataani pisiniarfissuaq Pilersuisoq Assartuussineq pillugu Isumalioqatigiissitamut imaattunik ilas-

sutissaqarpoq siunnersuutissaqarlunilu:  

 

Imaatigut nassiussanik angallassisarneq 

 

Aalborg-imi Grønlandshavnen 

Royal Arctic Line-p Kalaallit Nunaannut aamma Kalaallit Nunaanniit nassiussanik imaatigut angallassisar-

nermi kisermaassisutut akuersissummik pigisaqarnera Pilersuisumit akuersaarneqarpoq. Taamaattorli Ka-

laallit Nunaanni amerlasuukkaaraluni niuernermi pissutsit pitsaanerpaat anguniarlugit, Grønlandshavnen-

imi sullissinerup pitsaassusaa aningaasartuutillu misissorneqartariaqartut Pilersuisoq isumaqarpoq. Akit 

paasiuminartuunissaat assersuunneqarsinnaanissaallu eqqarsaatigineqartariaqarput. 

 

Aningaasartuutitigut assersuutigalugu Islandimi, kiffartuussinerup pitsaassusianik appasitsitsinerungaatsiar-

fiusumi nassiussalerisarnermut imaatigullu angallassisarnermut naleqqiullugu amerlanerungaatsiartut paa-

sinarpoq. Islandimi ulluinnarni nioqqutissat umiarsuup aallarnissaa ullormik unnuamillu ataatsimik sioqqul-

lugu Islandimi umiarsuaatileqatigiiffinnut tunniunneqarsinnaasarput, kalaallilli nassiussaannik tunniussinis-

samut sivikinnerpaamik ullut pingasut periarfissaritinneqartarlutik, pissutsillu taakku nioqqutissat atasin-

naassusiinut aningaasaqarnermullu iluaqutaanngillat. 

 

Aqutsineq aningaasartuutillu annikillisarniarlugit pissutsit EU-mut tunngassuteqartut misissuiffigineqarta-

riaqarput. 

 

Nassiussanut tunngatillugu Pilersuisoq imaattunik kissaateqarpoq: 

 

• Nassiussanut akit allanngortinneqassanngillat. 

• DK-miit Kalaallit Nunaanni illoqarfinnut umiarsualivilinnut tamanut umiarsuakkut nassiussat ta-

marmik assigiinnik akeqartinneqassapput. 

• Ukiuni 20-ni tulliuttuni illoqarfimmit akunniffiusumiit  nunaqarfinnut isorliunerusunullu nassiussi-

sarnerit akeqassanngillat. 

• Kalaallit Nunaanni umiarsualivinni nassiussanik passussisarnermi nassiussalerisarnermillu unammil-

leqatigiinneq ammasumik ingerlanneqassaaq. 

 

Imaatigut angallannerup nalaani pilersaarutinut pingaarnernut pisortatigoortunut innersuussutit: 

 

Upernavik  1. maj – 31. december (sap. ak. tamaasa tikinneqartassaaq) 

Uummannaq  1. maj – 31. december (sap. ak. tamaasa tikinneqartassaaq) 



Pilersuisoq  

Kangerlussuaq  1. juni – 30. november (qaammatit tamaasa tikinneqartassaaq (arfinile-

riarluni)) 

Qeqertarsuup Tunua Ukioq kaajallallugu (sap. ak. tamaasa tikinneqartassaaq) 

Kitaata Kujataa Ukioq kaajallallugu (sap. ak. tamaasa tikinneqartassaaq) 

Tasiilaq  1. maj – 30. november (arfineq pingasoriarluni tikinneqassaaq) 

170 / 190  1. juli – 30. september (tamarmik immikkut pingasoriarlutik  
tikinneqassapput) 

 

 

Nuummi Imarpik qulaallugu timmisartunut mittarfiliortoqassappat, tassani akunnittarfittut atugassanik 

2.000 m2-t missaanniittunik sanasoqarnissaanik Pilersuisoq kissaateqarpoq. 

 

Nassiussanik silaannakkut assartuisarneq 

 

Mittarfiit kiassakkanik toqqorsivillit aammalu nillataartitsivillit qerititsivillillu 

• Kangerlussuaq  (ajornanngippat sinerissamut aqquserniornissaq) 

• Sisimiut 

• Nuuk 

• Ilulissat 

• Aasiaat 

• Qaarsut (nassiussat tassanngaanniit toqqaannartumik timmisartuunneqartartut) 

• Upernavik 

• Kulusuk 

 

Kalaallit Nunaata avannaani illoqarfinnut sapaatit akunnerannut ataasiarluni nassiussanik timmisartuussi-

sarnerit aalajangersimasut, taakkununnga Qaanaaq ilaalluni. 

Nunap iluani timmisartuussinerni containerit nillataartitsiviit qerititsiviillu minnerit passukkuminartullu 

inassutigineqarput. 

 

Qasigiannguani, Qeqertarsuarmi, Ittoqqortoormiini aamma Tasiilami mittarfiit ujaraaqqanik qallikkat 799 

meterit sananeqarnissaasa eqqarsaatigineqarnissaa inassutigineqarpoq. 

 

Qeqertarsuup Tunuata, Uummannap, Upernaviup, Qaanaap aamma Tasiilap eqqaanni nunaqarfinnut tim-

misartuussisarnermi qulimiguullit usinerusinnaasut. 

 

Ilulissat mittarfianni timmisartukkut nassiussanut, umiarsuakkut/timmisartukkut Uummannamut, Uperna-

vimmut Qaanaamullu ingerlateqqinneqartussanut akunnittarfik. 

 

 

Umiarsualivinni atortut 



 

Pilersuisoq nunaqarfinni isorliunerusunilu umiarsualivinni oqartussaasutut atuisutullu, pisariaqartitsineq 

malillugu umiarsualivinni atortut iluarsaanneqartarnissaannik annertusarneqartarnissaannillu kissaateqar-

poq. 

 

 

Inussiarnersumik inuulluaqqusillunga 

 

 

Frederik Olsen 

Pisiniarfissuarmi pisortaq 

